
Surah 030: Al-Room - سورة الروم 

 

 بسم الله الرحمن الرحيم                                                                 
[30:0] Bismi ALLAH, Alrahman, Alrahim. 

 

 

[30:1] A. L. M.* 

 

*30:1 Dubi Shafi ta 1 ga dalla-dallan bayani na wadannan baqaqen abin ban 

al’aqafi da suka gabata.  
 

 
 

[30:2] Lalle ne, za rinjayi Rumawa.  
 

 

[30:3] A cikin mafi kusantar qasarsu, kuma a bayan rinjayarsu, za su tashi 

kuma su rinjaya.  
 

 

[30:4] A cikin'yan shekaru. Al'amari ne na ALLAH, a duka biyun ambatar na 

farko, da na bayansa. kuma a ranar nan, muminai za su yi farin ciki. 

 

  
 



 

[30:5] Da taimakon ALLAH Yana taimakon wanda Yake so. Kuma Shi ne 

Mabuwayi, Mafi jin qai. 

 

  
 

 

Daukan Hankali Da Yin Abin Da Ba Daidai Ba 

 

[30:6] Wa'adin ALLAH kenan – ALLAH kuma ba ya sabawa ga wa'adinsa - 

amma mafi yawan mutane ba su sani ba.  
 

 

[30:7] Abin rayuwar duniya da ke bayyane ya dauke masu hankali, alhali 

kuwa ba su san rayuwar Lahira ba.  
 

 

[30:8] Shin, me ya sa ba su yi tunani ba a kansu? ALLAH bai halitta 

sammai da qasa ba da abin da ke tsakaninsu, sai da gaskiya, da ajali 

ambatacce. Amma dak da haka, akasari daga mutane kafirai ne game da 

gamuwa da Ubangijinsu. 

  



 

[30:9] Shin, ba su yawonta ba ne a cikin qasa, domin su gani yadda aqibar 

wadanda ke gabaninsu ta kasance? Da sun kasance mafiya qarfi, da wadata, 

kuma da suka nomi qasa suka raya ta fiye da yadda suka raya ta. 

manzanninsu suka je masu da hujjoji bayyanannu. Saboda haka, ba ALLAH 

ne Ya zalunce su ba, su ne suka zalinci kansu.  
 

 

[30:10] Aqibar wadanda suka aikata muguta, shi ma mugunta ne. A dalilin 

cewa sun qaryata ayoyin ALLAH, kuma suka kasance suna izgili da su.  

 

 

Masu Shirka Za Su Shika Abin Shirkansu 

 

[30:11] ALLAH ne Ya qaga yin halitta, sa'an nan Ya sake maimaita shi. 

Sa'an nan zuwa gare Shi ne za mayar da ku.  
 

 

[30:12] Kuma a ranar da sa'a za ta tsaya, masu laifi za su kasa magana.  
 



 

[30:13] Kumar abubuwan shirkansu ba za su sami ikon cetonsu ba; sai dai a 

maimakon haka, za su shika abubuwan shirkansu.  
 

 

[30:14] Kuma a ranar da Sa'a, za ta tsaya, a ranar nan za su yanke qauna. 

  

 

[30:15] To, amma wadanda suka yi imani, kuma suka aikata ayyukan 

qwarai, za su kasance a cikin Aljannah, suna morewa. 

  

 

[30:16] Amma wadanda suka kafirta, kuma suka qaryata, game da 

ayoyinMu da kuma haduwa da Ranar Lahira, to, su za su dauwama ne a cikin 

azaba.  
 

 

Tunawa Da Allah, A Kowane Lokaci 

 

[30:17] Saboda haka, ku tsarkake ALLAH a lokacin da kuka shiga barci da 

dare, da lokacin da kuka dashi da safiya.  
 



 

[30:18] Kuma Shi ne da godiya, a cikin sammai da qasa, da duk lokacin 

yamma, har da lokacin zawali.  
 

 

[30:19] Yana fitar da mai rai daga matacce, Ya fitar da matacce daga mai 

rai, kuma Yana rayar da qasa a bayan mutuwarta. Kumar misalin haka ne za 

fitar da ku.  
 

 

Aure: Wani Sunnar Allah 

 

[30:20] Daga cikin ayoyinSa, shi ne cewa Ya halitta ku daga turbaya, sai ga 

ku, kun zama mutane masu haifuwa.  
 

 

[30:21] Daga cikin ayoyinSa, shi ne cewa, Ya halitta maku matan aure daga 

kanku, domin ku sami kwanciyar hankali da biyan buqata gare ta, kuma Ya 

sanya soyayya da rahamah a tsakaninku. Lalle a cikin wannan, akwai ayoyi 

ga mutane masu yin tunani.  
 



 

Qarin Hujjoji 

 

[30:22] Daga cikin ayoyinSa akwai halittar sammai da qasa, da bambancin 

harsunanku da launinanku. A cikin wadannan, akwai ayoyi ga masu ilmi.  

  

 

[30:23] Daga cikin ayoyinSa, akwai barcinku a cikin dare ko da rana, da 

nemanku ga falalarSa. Lalle a cikin wannan akwai ayoyi ga mutane masu 

saurarawa.  
 

 

[30:24] Daga cikin ayoyinSa akwai cewa Yana nuna maku walqiya ta hanyan 

ba da tsoro, da sammani, sa’annan Ya dinga saukar da ruwa daga sama Ya 

rayar da qasa da shi, a bayan mutuwarta. A cikin wannan akwai ayoyi ga 

mutane masu hankali. 

  



 

[30:25] Daga cikin ayoyinSa akwai cewa, sammai da qasa suna tsayiwa ne 

bisa umurninSa da Ya ga dama. Sa'an nan idan Ya kira ku daga qasa, kira 

daya, za ku fito nan da nan.  

 

 

[30:26] Kuma kowa da ke cikin sammai da qasa NaSa ne shi kadai; dukansu 

masu tawali'u ne a gare Shi.  
 

 

[30:27] Kuma Shi ne Wanda Ya fara halitta, sa'an nan Ya sake maimaita shi; 

kuma maimaitawa ya fi sauqi a gare Shi. Kuma Yana da misali mafi daukaka 

a cikin sammai da qasa, kuma Shi ne Madaukaki, Mafi jin qai. 

  

 

Wauta Ga Shirkanci 



[30:28] Ya buga maku wani misali daga kanku: Shin, ko za ku taba daukaka 

bayinku ko na qarqashinku har zuwa daidai inda za su yi tarayya da ku, 

kuma zuwa wurin da cewa kuna yi masu irin biyayyan da ake yi maku? Haka 

dai Muke bayyana ayoyi, daki-daki, ga mutane masu hankali. 

  
 

 

[30:29] Lalle ne, masu zalunci sun bi son zuciyoyinsu, ba tare da wani ilmi 

ba. To, wane ne zai shiryar da wanda ALLAH Ya ɓatar?  Babu wani mai 

taimakonsu.  
 

 

Tauhidi: Asalin Zuciyar Tauhid* 

 

[30:30] Saboda haka, ka tsayar da kanka ga addini ta tauhid. Irin asalin 

halittan tauhid ne wanda ALLAH Ya sanya a cikin mutane. Kuma irin 

wannan halitta ta zuciyar tauhid ba za ta taba canzawa ba. Wannan shi ne 

addini na qwarai, amma akasarin mutane basu sani ba.  

 

*30:30 Fahimtar Allah ta tauhid a matsayin Majibincinmu halitta ce ta asalin 

tauhid. Ana haifarmu cikin wanna duniya da irin wannan sanin tauhid. Dubi 

7:172-173 da shafi ta 7. 
 



 

[30:31] Ku mai da al'amari gare Shi, kuma ku bi Shi dataqawa, kuma ku 

tsayar da Sallah, kuma kada ku kasance daga mushirikai. 

  

 

An La’anci Darikoki 

 

[30:32] (kada ku fada cikin yin shirka,) kamar wadanda suka rarrabe 

addininsu kuma suka kasance qungiya-qungiya; kowace qungiya tana mai 

farin ciki da abin da ke a gare ta.  
 

 

Abokan Zur 

 

[30:33] Idan wahala ta sami mutane, sai su kira Ubangijinsu, su mai da duk 

al'amari gare Shi. Amma da zaran Ya yi masu wata rahamah daga gare Shi, 

sai wasu daga gare su koma suna shirka da Ubangijinsu.* 

 

*30:33 Wani galibin misali shi ne tallace tallacen da muke gani a cikin 

jaridu, wanda mutane suka sanya a ciki, suna gode wa St. Jude, watau 

‘Waliyyi Juda’ domin warkad da su. A gabanin su je a yi masu teyata, sai da 

suka roqi Allah na sahihi domin Ya wakar da su. Amma da zaran teyata ta yi 

nasara, sai suka gode wa wani waliyyinsu St. Jude!!!  
 



 

[30:34] To, bari su kafirta da abin da Muka ba su. Ku ji dadinku na kadan; 

tabbas za ku sani.  

 
 

 

[30:35] Shi, ko Mun basu dama ne da ke tabbatar da gaskiyar abin da suka 

kasance suna shirka da shi?  
 

 

[30:36] Idan Muka baiwa mutane wata rahamah, sai su yi farin ciki da ita. 

Amma idan wahala ta same su, saboda abin da hannayensu suka gabatar, 

sai su yanke qauna,  

 

 

[30:37] Shin, ba su sani ba cewa ALLAH na rubanya arziki ga wanda Ya so 

ba, ko Ya hana bayarwa? A cikin wannan akwai ayoyi ga mutane masu 

imani.  
 

 



[30:38] Saboda haka, ka bai wa dangi hakkinsu (na sadaqa), duk da 

miskinai, da dan hanya. Wannan shi ne alheri ga wadanda ke neman yardar 

ALLAH; wadannan su ne masu samun babban rabo.  

 

 

[30:39] Riban da kuke yi domin ya qara wa wasu mutane dukiya, baya qara kome 

wurin ALLAH. Amma idan kuka bayar da shi sadaqa, domin neman yardar 

ALLAH, to, wadannan su ne za su samu lada mai ninkawa.  

 

 

Wane Ne Ya Fi Cancanta Ga Bauta? 

 

[30:40]       ne Wanda Ya halitta ku. Sa'an nan Ya azurta ku. Sa'an nan Ya 

matar da ku. Sa'an nan Ya rayar da ku. To, shin daga cikin abubuwan 

shirkinku akwai wanda zai iya aikata wani abu daga wadannan ahubuwa? 

Tsarki ya tabbata gare Shi. Ya daukaka bisa ga abin da suke yi na shirki.  

 

 



[30:41] Barna ta bayyana a cikin qasa da teku, sabõda abin da hannayen 

mutane suka aikata. Ta haka ne Ya bari su dandana sashin abin da suka 

aikata, la’alla za su komo (zuwa ayyuka masu kyau).  

 

 

Darasi Daga Tarihi 

 

[30:42] Ka ce, "Ku yi yawo a cikin qasa sa'an nan ku lura yadda aqibar 

wadanda suka kasance a gabaninku ta kasance.” Mafi yawansu sun kasance 

masu yin shirki."  
 

 

[30:43] Saboda haka, ka tsayar da kanku ga addini madaidaici, a gabanin 

wani yini ya zo wanda babu makawa gare Shi daga ALLAH. A ranar nan 

mutane za su razana.  
 

 

[30:44] Duk wanda ya kafirta, to, ya kafirta don kansa, kuma wanda ya 

aikata aikin qwarai, to, saboda kansu suke yi qarfafa rayukansu.  

 

 

[30:45] Domin zai saka wa waanda suka yi imani, kuma suka aikata 

ayyukan qwarai daga falalarSa. Ba Ya son kafirai. 



 

  
 

 

[30:46] Daga cikin ayoyinSa shi ne cewa yana aikawa da iska mai ni’ima, 

don ya baku rahamarSa, kuma, kuma domin jiragen ruwa su gudana a teku 

daidai da umurninSa, kuma domin ku nema daga falalarSa (ta hanyar 

kasuwanci), la’alla za ku gode.  
 

 

Tabbatarwar Nasara Ga Muminai 

 

[30:47] Mun aika Manzanni a gabaninka, zuwa ga mutanensu, suka je masu 

da hujjoji bayyanannu. Sa'an nan Muka azabtar da wadanda suka yi laifi. 

Wajibi a kanmu cewa mu baiwa muminai nasara.  

 
 

 

[30:48] ALLAH ne wanda ke aikawa da iska, ya tuqa girgije, don ya bazu a 

dukan sarari daidai da izninSa. Sa’annan Ya tara girgijen, sai ku ga ruwa na 

fitowa daga wurin. Sa’ad da zai sauka a kan duk wanda ya so daga cikin 

bayinSa, sai su yi murna. 



  
 

 

[30:49] Amma kafin ta sauka a kansu, da sun fid da zuciya.  
 

 

[30:50] Sai ku gode wa rahamar ALLAH wanda baya iyaka, kuma da yadda 

yake rayar da qasa bayan mutuwarta. Lalle haka dai zai tayarmatattu. Shi 

Mai ikon yi ne a kan kome. 

  

 

[30:51] Idan da Mun aika wata iskan ambariyar yashi, da sun ci gaba da 

kafirci a bayansa.  
 

 

[30:52] Sabõda haka, ba za ka sa matattu, da kurame su ji kira ba, bayan 

sun juya. 

  

 

[30:53] Kuma ba za ka iya shiryar da makafi ba daga batarsu. Wanda kawai 

za su ji ka su ne wadanda suka yi imani da ayoyinmu, kuma suka yanke 

shawara su kasance muslimai.  



 

Wannan Rayuwar Ba Kome Ne Ba 

 

[30:54] ALLAH ne Ya halitta ku da rauni, sa'an nan Ya ba ku qarfi a bayan 

rauni, sa'an nan Ya sauya bayan qarfi, rauni da furfura. Yana halitta abin da 

Ya so. Shi ne Mai ilmi, Mai ikon yi,  
 

 

[30:55] Kuma a ranar da Sa'a ta tsaya, masu laifi za su yi rantsuwa cewa 

sun rayu (a nan duniya) na sa’a daya ne kawai. Kamar haka suka kasance 

ba su yin daidai. 

  

 

[30:56] Kuma wadanda aka bai wa ilmi da imani su ce, "Kun kasance a cikin 

ta daidai ne da hukuncin ALLAH, har zuwa ranar tayarwa. To, wannan ne 

Ranar tayarwa, amma kun gaza gane ta.”  

 



 

[30:57] Saboda haka, babu uzuri, a ranar nan, wanda zai amfani azzalumai, 

kuma ba a neman yardarsu.  
 

 

[30:58] Ta haka ne, muka buga wa mutane, a cikin wannan Alqur’ani 

kowane irin misali. Amma duk da haka ko wane irin hujja ka gabatar ga 

kafirai, sai su ce, “Kuna qarya ne.”   
 

 

Sai Ikon Allah 

 

[30:59] Kamar haka ALLAH Yake shafe haske a kan zukatan wadanda ba su 

sani ba.  
 

 

[30:60] Saboda haka, ka yi haquri - lalle wa'adin ALLAH gaskiya ne - kuma 

kada wadanda ba su kai ga yaqini ba, su baka tsoro.  

 

 


